
BARAZA LA WAWAKILISHI – ZANZIBAR 
 

ORODHA YA SHUGHULI ZA LEO 
 

BARAZA LA TISA LA WAWAKILISHI 
 

MKUTANO WA SABA 
 

Kikao cha Kwanza    –   Tarehe  27 Septemba, 2017. 
Kikao Kitaanza Saa 3.00 (Tatu) Asubuhi 

na Dua itasomwa. 
 

 
      

I. TAARIFA YA SPIKA: 
 
 

II. HATI ZA KUWASILISHA MEZANI: 
 

Waziri wa Nchi, Ofisi ya Makamu wa Pili wa Rais: 
 

Nakala zote za Gazeti Rasmi la Serikali pamoja na vijalizo vyake kuanzia 
tarehe 24 Juni, 2017. 

 
 

Waziri wa Nchi, Ofisi ya Rais, Katiba, Sheria, Utumishi wa Umma na 
Utawala Bora: 

 
Hotuba ya Uwasilishaji wa Mswada wa Sheria ya Kufuta Sheria ya 

Mahakama ya Kadhi Nam. 3 ya 1985 na Kuanzisha Upya Mahakama ya 

Kadhi na Kuweka Masharti Mengine Yanayohusiana na Hayo. 

 
Mwenyekiti wa Kamati ya Sheria, Utawala Bora na Idara Maalum 

 
Hotuba ya Maoni ya Kamati ya Sheria, Utawala Bora na Idara Maalum 
kuhusu  Mswada wa Sheria ya Kufuta Sheria ya Mahakama ya Kadhi 
Nam. 3 ya 1985 na Kuanzisha Upya Mahakama ya Kadhi na Kuweka 
Masharti Mengine Yanayohusiana na Hayo. 

III. MASWALI: 
 
  Ofisi ya  Makamu wa Pili wa Rais: 
 

59. MHESHIMIWA SAADA RAMADHAN MWENDWA (Nafasi za 
Wanawake) - Atamuuliza Mheshimiwa Waziri wa Nchi, Ofisi 
ya Makamu wa Pili wa Rais: 

 
Kila mwaka wakati wa mvua za masika, sehemu nyingi za 
Zanzibar kumekuwa na tatizo la mafuriko na kuleta maafa 
kwa wananchi na kuharibu miundombinu muhimu ya nchi. 

 
(a) Kwa kuwa sehemu kubwa ya maafa hayo 

husababishwa na ujenzi holela, je Serikali ina 
mpango gani kumaliza tatizo hilo na kuacha kufumbia 
macho wanaojenga sehemu zilizokatazwa. 

 
(b) Katika msimu wa masika wa 2016/2017, Serikali 

imepata hasara kiasi gani kutokana na kuharibika 
miundombinu na pia uharibifu wa nyumba za watu 
umesababisha hasara ya kiasi gani 

 

 

Ofisi ya Rais, Katiba, Sheria, Utumishi wa Umma na Utawala Bora: 
 

7. MHESHIMIWA WANU HAFIDH AMEIR (Nafasi za 
Wanawake) - Atamuuliza Mheshimiwa Waziri wa Nchi, Ofisi 
ya Rais, Katiba, Sheria, Utumishi wa Umma na Utawala 
Bora: 

 
Katika Utumishi wa Umma wa Zanzibar, kuna aina mbili za 
malipo ya Kiinua Mgongo na pencheni. 

 
Moja ni malipo yanayolipwa moja kwa moja na Wizara ya 
Fedha, ambayo yanawahusu wale watumishi walioajiriwa 
kabla ya Juni, 1998 wakati aina ya pili ni yale yanayolipwa 
na Mfuko wa Hifadhi ya Jamii yaliyoanzia Julai, 1998. 

 
(a)  Je, hadi kufikia Disemba, 2017 ni watumishi wangapi 

ambao bado watakuwa wapo kwenye utumishi na 
ambao wanastahiki kulipwa Kiinua Mgongo kupitia 
Wizara ya Fedha. 

  
(b) Kwa kuwa malipo yanayolipwa na Wizara ya Fedha 

muda wake wa Utumishi kwa mfanyakazi 
hauongezeki tena, ni kwa nini Serikali haitoi nafasi ya 
hiari kwa wale watumishi ambao wanastahiki malipo 

yao kupitia utaratibu huo kulipwa kabisa  Kiinua 
Mgongo chao badala ya kusuburi kufikia muda wa 
kustaafu. 

 

 

Ofisi ya Rais, Tawala za Mikoa, Serikali za Mitaa na Idara Maalum za 
SMZ: 

 
63. MHESHIMIWA JAKU HASHIM AYOUB (Jimbo la Paje) - 

Atamuuliza Mheshimiwa Waziri wa Nchi, Ofisi ya Rais, 
Tawala za Mikoa, Serikali za Mitaa na Idara Maalum za 
SMZ: 

 
Hivi karibuni kuna taarifa kuwa Halmashauri za Wilaya 
zimepanga kutoza shilingi 25,000/= za leseni kwa ajili ya 
kufanya biashara katika maeneo ya Halmashauri hizo. 

 
(a) Je, kiwango hicho kimezingatiwaje kwa 

wafanyabiashara wadogo hasa wajasiriamali kama 
mama lishe n.k ambao mtaji wao haufiki hata nusu ya 
tozo hilo. 

 
(b)  Sheria gani zimetumika kupanga tozo hilo bila 

kuzingatia hali ya vipato vya wafanyabishara wadogo 
ambao wengi wao huwa wanahangaika kupata 
angalau kula yao ya siku. 

 
(c)   Serikali haioni si vyema kuweka kiwango hicho 

kikubwa cha tozo kwa wafanyabiashara ambao 
wanahangaika kujikwamua na hali ngumu ya maisha 
na badala yake kikapunguzwa. 

 

 

Wizara ya Fedha na Mipango 

 
120. MHESHIMIWA MACHANO OTHMAN SAID (Jimbo la 

Mfenesini) -  Atamuuliza Mheshimiwa Waziri wa Fedha na 
Mipango: 

 
Serikali ya Mapinduzi ya Zanzibar inayo Mashirika na 
Mamlaka nyingi ambazo zinajitegemea na baadhi yake zina 
uwezo mkubwa wa kifedha hivyo kuwa tegemeo katika 
kuimarisha uchumi wa Zanzibar. 

 
(a) Ni lini Serikali itafikiria utaratibu mpya wa bajeti ya 

Mapato na Matumizi ya Mashirika hayo kuletwa 

Barazani ili Wajumbe wa Baraza kwa niaba ya 
Wananchi wapate fursa ya kujadili bajeti hizo. 

 
(b) Hivi Serikali inazikagua vipi bajeti za mashirika yake 

na kupata kujua undani wa bajeti hizo. 
  

 

  Wizara ya Biashara, Viwanda na Masoko 

 

135. MHESHIMIWA MWANAIDI KASSIM MUSSA (Nafasi za 
Wanawake) - Atamuuliza Mheshimiwa Waziri wa Biashara, 
Viwanda na Masoko: 

 
Shirika la ZSTC limejenga jengo zuri la kisasa hapo Miti 
Ulaya kwa ajili ya Ofisi zake na kuzipangisha.  Lakini jengo 
la zamani ambalo Ofisi hiyo ilipokuwepo hadi sasa halina 
watu na liko katika hali mbaya ambayo haipendezi kwani 
majengo yote yaliyolizunguka yameshakarabatiwa na 
yanafanya shughuli tofauti za kibiashara. 

 
(a) Jengo hilo baada ya ZSTC kuhama liko chini ya 

wamiliki gani. 
 

(b) Je, jengo likiwa katika hali ile katikati ya majengo 
mazuri yaliyokarabatiwa hatuoni kwamba tunaiharibu 
mandhari ya eneo la ufukwe wa Forodhani. 

 
(c) Kama Serikali hailihitaji jengo hilo, kwa nini hapewi 

muwekezaji akalikarabati na kuweza kuunganisha 
ukanda ule uliojaa mahoteli makubwa na yenye hadhi 
na kuufanya ufukwe kukamilika na kuvutia ukipita kwa 
chombo cha usafiri wa baharini. 

 
 

Wizara ya Elimu Na Mafunzo ya Amali: 
 
1. MHESHIMIWA ABDALLA MAULID DIWANI (Jimbo la 

Jang’ombe) - Atamuuliza Mheshimiwa Waziri wa Elimu na 
Mafunzo ya   Amali:  

 
Kumekuwa na jitihada kubwa za Serikali ya Muungano katika 
kuimarisha mahusiano yetu katika sherehe za kitaifa ambapo 
katika sherehe za Uhuru wa tarehe 9 Disemba mwaka 2016, 
Zanzibar ilitowa walimu wa kufundisha halaiki na kwa bahati 
mbaya walimu wale hawakupewa posho la kujikimu. 

 
(a)        Je, Wizara yako inalitambua hilo. 

(b)       Lini Wizara yako italishughulikia suala hilo. 

 

 
 

Wizara ya Ardhi, Maji, Nishati na Mazingira: 
 

23. MHESHIMIWA SULEIMAN SARAHAN SAID (Jimbo la 
Chake Chake) - Atamuuliza Mheshimiwa Waziri wa Ardhi, 
Maji, Nishati na Mazingira: 

 
Pamoja na jitihada za Serikali ya Mapinduzi ya Zanzibar za 
kuimarisha sekta ya ardhi, bado sekta hiyo imekuwa na 
changamoto mbali mbali ikiwemo uelewa mdogo wa 
wananchi juu ya matumizi mazuri ya ardhi na kutotumika 
ipasavyo kwa sheria za ardhi. 

 
(a) Je, Serikali inafahamu kwamba wananchi wengi 

hawana elimu ya matumizi mazuri ya ardhi. 
 

(b) Je, Serikali imeshawahi kutoa elimu ya umiliki wa 
ardhi na matumizi yake. 

 
(c) Je, ni utaratibu gani unaotumika kwa mwananchi wa 

Zanzibar na mgeni kupata  ardhi kwa ajili ya matumizi 
mbali mbali. 

 
 
 

Wizara ya Afya: 
 

41. MHESHIMIWA ALI SULEIMAN ALI (Jimbo la Kijitoupele) - 
Atamuuliza Mheshimiwa Waziri wa Afya: 

 
Mhe. Rais wa Zanzibar na Mwenyekiti wa Baraza la 
Mapinduzi Dr. Ali Mohammed Shein, kwa nia njema kabisa, 
amehakikisha hospitali zetu za Mnazi Mmoja Wodi ya Mama 
na Mtoto, zinaimarika kwa kuweka vifaa vya huduma ya 
mtoto, kama alivyofanya kwa Hospitali ya Abdalla Mzee 
iliyopo Mkoani Pemba kuwa na vifaa vya kisasa. 

 
Je, pamoja na uzuri huo, ni tatizo gani, linalopelekea 
kukosekana kwa vipimo vya uchunguzi kama X-ray, 
Ultrasound, na CT SCAN. 

Wizara ya Ujenzi, Mawasiliano na Usafirishaji: 
 

42. MHESHIMIWA SHEHE HAMAD MATTAR (Jimbo la 
Mgogoni) - Atamuuliza Mheshimiwa Waziri wa Ujenzi, 
Mawasiliano na Usafirishaji: 

 
Kwa kuwa usafirishaji wa mchanga kwenye magari 
makubwa uliekewa utaratibu wa kufunikwa turubali ili 
kuondoa madhara yatayopatikana kwa waliomo barabarani. 

 
(a) Je, Serikali imeweka utaratibu wa usalama kwa 

wasafirishaji wa mawe kwa kuondoa mawe 
yanayowekwa mpaka kupitiliza bodi ya gari, (kuweka 
mnara) kwa barabara za hapa Unguja na Pemba. 

 
(b) Je, kama haijaweka ni lini itaweka utaratibu mzuri 

ambao utakuwa salama kwa walio barabarani dhidi ya 
mawe yanayodondoka kutoka kwenye gari. 

 
(c) Je, Serikali inajuwa kama upakiaji huo mbaya wa 

mawe umeshawahi kuleta madhara barabarani kwa 
mwananchi kuangukiwa na mawe na kumuathiri. 

 
 

84. MHESHIMIWA JAKU HASHIM AYOUB (Jimbo la Paje) - 
Atamuuliza Mheshimiwa Waziri wa Ujenzi, Mawasiliano na 
Usafirishaji: 

 
Katika Hotuba yake ya Baraza la Eid el Fitr, Rais wa 
Zanzibar na Mwenyekiti wa Baraza la Mapinduzi alibainisha 
hatua kubwa zilizofikiwa katika Mradi wa ZUSP ambao 
umesaidia kudhibiti mafuriko katika maeneo ya Biti Hamrani, 
Daraja Bovu, Mnazimmoja na Mpendae. Serikali inastahili 
pongezi kwa kazi nzuri. Hata hivyo, bwawa la 
Mwanakwerekwe na eneo la Kibonde mzungu bado ni 
changamoto na ni tatizo wakati wa kipindi cha mvua. 

 
Je, Serikali ina mpango gani wa kulidhibiti bwawa la 
Mwanakwerekwe na Kibonde Mzungu ili yasilete madhara 
ya mafuriko kila kipindi cha mvua kinapotokea. 

Wizara ya Kilimo, Maliasili, Mifugo na Uvuvi: 
 
96. MHESHIMIWA OMAR SEIF ABEID (Jimbo la Konde) - 

Atamuuliza Mheshimiwa Waziri wa Kilimo, Maliasili, Mifugo 
na Uvuvi: 

 
Kwa kuwa zao la muhogo ni chakula muhimu kwa sasa 
duniani kinachohitajika nchi mbali mbali ikiwemo China 
ambayo wanahitaji idadi kubwa ya muhogo mkavu. Na kwa 
kuwa mbegu za muhogo uliopo kwa sasa zinaonekana 
kupungua sana uzalishaji kutokana na sababu mbali mbali. 

 
(a) Je, Wizara ina mpango gani wa kutafuta mbegu 

mbadala za muhogo na kuwapa wakulima mbegu 
ambazo ni bora na zinazozalisha muhogo zaidi ili 
kuongeza kipato cha wakulima wetu. 

 
(b) Je, Wizara imefanya utafiti gani ili kuweza kugundua 

mbegu bora ya muhogo ambayo inakubaliana na 
ardhi yetu. 

 
(c)  Kama wameshaigundua je, mbegu hiyo inaitwaje na 

inapatikana wapi. 
 

 

 
IV. HOJA ZA SERIKALI: 

 
Waziri wa Nchi, Ofisi ya Rais, Katiba, Sheria, Utumishi wa Umma na 
Utawala Bora: 

  
Mswada wa Sheria ya Kufuta Sheria ya Mahakama ya Kadhi Nam. 3 ya 
1985 na Kuanzisha Upya Mahakama ya Kadhi na Kuweka Masharti 
Mengine Yanayohusiana na Hayo - Kusomwa kwa Mara ya Pili. 

 
 

 
 
 

Zanzibar,                   (Raya Issa Msellem) 
27 Septemba, 2017.                 KATIBU WA BARAZA. 
 


